დანახარჯებზე ორიენტირებული ნორმატიული კალკულაცია

დანახარჯთა ნორმატიული კალკულაცია შემუშავებულია საყოველთაო ჯანდაცვის პროგრამით განსაზღვრული სამედიცინო მომსახურების ტარიფის დადგენის მიზნით.
დანახარჯების აღრიცხვისა და პროდუქციის თვითღირებულების კალკულაციის ნორმატიული მეთოდი  წარმოადგენს  გეგმიური კონტროლის პარალელურ სისტემას და საბიუჯეტო კონტროლის ნაწილს, სადაც დანახარჯები და შემოსავლები შედარებულია ფაქტიურ შედეგებთან და  ეფუძნება დანახარჯთა ელემენტების მიხედვით დადგენილ კონკრეტულ ნორმებს.
ნორმატიული კალკულაციის მეთოდი შექმნილი იქნა დანახარჯებზე ორიენტირებული (bottom up micro costing) პრინციპით, რაც გულისხმობს კონკრეტულ მომსახურებაში შემავალი დანახარჯების დეტალურ დათვლას. 1გაანალიზებულია სამედიცინო მომსახურებაში ჩართული ყველა რესურსი, რომელიც სერვისის მიმღებზეა ორიენტირებული (პერსონალის ანაზღაურება, სამედიცინო გამოკვლევები) . 2გაანალიზებულია არაპირდაპირი დანახარჯი თითოეული ერთეულის (საწოლი) დონეზე. აღნიშნული მეთოდი სხვა შეფასების მეთოდებთან შედარებით, უფრო ზუსტად აჩვენებს მომსახურების ღირებულებას. (Tan, Siok Swan & Rutten, F. & Ineveld, - van Roijen, Leona. 2009).  და სხვა ქვეყნებთან ერთად  გამოყენებულია გერმანიისა და კანადის ჯანდაცვის სისტემებში. 
G-DRG  -  (გერმანული სისტემა რომელიც 2004 წლიდან დაინერგა გერმანიაში) ახდენს მსგავსი დემოგრაფიული და კლინიკური  მახასიათებლებით (მთავარი დიაგნოზი, მეორადი დიაგნოზი, ქირურგიული ჩარევა, გენდერი და ასაკი) 10,000 ზე მეტი  ICD-10-CM კოდის  დაჯგუფებას, G-DRG კლასიფიცირებას ახდენს ცენტრალური სერტიფიცირებული პროგრამა (რომელსაც აწარმოებს, InEK სამედიცინო სერვისების ამანაზღაურებელი ორგანო გერმანიაში). განფასების ეს მოდელიც დაფუძნებულია micro costing -ის პრინციპზე და დანახარჯები დაყოფილია ხარჯვის ცენტრების მიხედვით. პაციენტზე ორიენტირებული და პაციენტს გარეთ ორიენტირებული. (ჩვენთაქნ პირდაპირი და არაპირდაპირი)  G-DRG ისთვის ქეისების გაგზავნაში ჩართულია გერმანიის საავადმყოფოების 20 პროცენტამდე. G-DRG ს მკაცრად აქვს განსაზღვრული მკურნალობაზე  გაწეული რომელი ხარჯები მიეკუთვნება სახელმწიფო ანაზღაურების ნაწილს (G-DRG – costs) და რომელი არა (non G-DRG costs). ამორტიზაცია, პერსონალის დამატებიითი ანაზღაურება (გარდა დასვენების დღეებისა) ხანგრძლივი ფინანსური რისკების დაზღვევა და მსგავსი დანახარჯები არ შედის G-DRG -ით დაფარულ თანხებში.    
კალკულაციის შემუშავებისას გამოყენებულია შიდა და გარე რესურსების საშუალებით მოძიებული სტრატეგიული, ტაქტიკური და ოპერატიული ინფორმაცია.
 მომსახურების მიმწოდებელი დაწესებულებებიდან მიღებული სტატისტიკური ინფორმაციის ანალიზის საფუძველზე მოვახდინეთ დანახარჯების კლასიფიკაცია შემდეგი ნიშნების მიხედვით:
· მომსახურების სფეროების მიხედვით
· ხარჯვის მიმართულებების მიხედვით
· ეკონომიკური ელემენტების მიხედვით
· ფუნქციური დანიშნულების მიხედვით
· პროდუქციის თვითღირებულების მიხედვით
· მომსახურების მოცულობის  მიხედვით
· პასუხისმგებლობის ცენტრების მიხედვით
· გეოგრაფიული ხელმისაწვდომობის მიხედვით
· პერიოდულობის მიხედვით
განვიხილეთ თითოეული მათგანი ცალ-ცალკე, გამოვკვეთეთ პირდაპირი და არაპირდაპირი ხარჯები, მათი ურთიერთდამოკიდებულება, გავმიჯნეთ ფიქსირებული და ცვლადი შინაარსის  დანახარჯებად და ასევე განვსაზღვრეთ მათი თანაფარდობა.
მომსახურების თვითღირებულებაზე მიკუთვნების წესის შესაბამისად, ისეთი დანახარჯები რომელიც მომსახურების გაწევის მომენტიდანვე ცნობილია, რომ მიეკუთვნება თვითღირებულებას განვიხილეთ პირდაპირ ხარჯებში, ხოლო ხარჯები რომელიც რამდენიმე სახის მომსახურებაზე ვრცელდება მივაკუთვნეთ არაპირდაპირ ხარჯებს.
[bookmark: _GoBack]გამოვიყენეთ მინი-მაქსის (დიაპაზონის) მეთოდი, რომელიც განსაზღვრავს ფიქსირებულ და  ცვლად დანახარჯებს, მომსახურების ყველაზე მაღალი და ყველაზე დაბალი დონეების დანახარჯების შედარებით და მათ შორის არსებული განსხვავების გაანალიზებით. 
მინი-მაქსი მეთოდი ეყრდნობა იმ დაშვებას, რომ ადგილი აქვს  წრფივ დამოკიდებულებას დანახარჯებსა და საქმიანობის დონეს შორის. იგი გამოიყენება დაგეგმვის მიზნებისათვის და ეფუძნება მომსახურების სხვადასხვა დონეზე წარსულთან დაკავშირებული დანახარჯების ანალიზს.
სხვადასხვა რისკების დასაფარად, პირდაპირ და ა/პირდაპირ ხარჯებში განვსაზღვრეთ გადახრის 5%-იანი ნორმა გაუთვალისწინებელი   ხარჯების სახით.
ტარიფის განსაზღვრის მიზნით თვითღირებულების დადგენის შემდეგ, როგორც ცვეთა-ამორტიზაციისა და საპროცენტო ხარჯების დაფარვისათვის, ასევე მოგების აკუმულირებისათვის განისაზღვრა თვითღირებულების  მეოთხედი 25%-ის ოდენობით.
დანართი ერთი.

პირდაპირია ისეთი დანახარჯები, რომლებიც გაწევის მომენტიდანვე ცნობილია რომელი სახის სამედიცინო პროცედურაში (ან მომსახურების) თვითღირებულებაში შეიტანება, კერძოდ: ძირითადი მასალის ხარჯი; ძირითადი კვლევების ხარჯი (თვითღირებულებით და არა სარეალიზაციო ფასით); ძირითადი შრომითი ხარჯი (უშუალოდ პროცედურაში მონაწილეთა ხელფასი)
ა) პირდაპირი ხარჯები
· 1 სტრიქონი - კვლევები და პროცედურები:  მოიცავს ყველა სახის კვლევას და პროცედურას რომელიც საჭიროა შესაბამის ნოზოლოგიაზე ჩასატარებელი სამედიცინო ინტერვენციისთვის. ამ ნაწილში ხარჯების ასახვა უნდა მოხდეს დეტალურად თითოეული კვლევის და პროცედურის თვითღირებულების მიხედვით. 
· 2 სტრიქონი - მედიკამენტები და სამედიცინო მასალები: მედიკამენტიბი და სამედიცინო სახარჯი მასალები ასახული უნდა იყოს თვითღირებულების მიხედვით. (ყველა მათგანს უნდა გააჩნდეს უნიფიცირებული ინდივიდუალური კოდირება, რომელიც იქნება მუდმივი აღნიშნულ პოზიციაზე)
· 3 სტრიქონი - კვება: მკურნალობის განუყოფელი ნაწილია და რაციონი განისაზღვრულია ნოზოლოგიის შესაბამისად და წარმოდგენილია კალკულაციაში თვითღურებულებით.
· 6 და 7 სტრიქონი - მკურნალი ექიმის და ექთნის ხელფასი: მოიცავს კონსერვატიული მკურნალობის და მოვლის ანაზღაურებას დარიცხული ხელფასის სახით. იმ შემთხვევაში როცა ანაზრაურება განისაზრვრება დაქირავებულთან დროის მიხედვით. (საათობრივად)
· 8 სტრიქონიდან  16 სტრიქონის ჩათვლით - მოიცავს ყველა იმ სამედიცინო პერსონალის დარიცხული ხელფასი რომელიც უშუალოდ მონაწილეობს ოპერაციული მკურნალობის პროცესში და ანაზღაურება განისაზღვრება დაქირავებულთან შემთხვევების მიხედვით.
· 18 სტრიქონი - ელ. ენერგია: მოიცავს უშუალოდ ამ პროცედურაზე მოხმარებულ ელ. ენერგიის დანახარჯის ღირებულებას.
არაპირდაპირია (ანუ ირიბია) ისეთი დანახარჯები, რომლებიც ერთდროულად რამდენიმე სახის პროდუქციაზე იხარჯება. ამიტომ გაწევის მომენტში ცნობილი არაა რომელი სახის პროდუქციის თვითღირებულებას მიეკუთვნოს და მხოლოდ განაწილების გზით (ანუ არაპირდაპირი გზით, ირიბად) შეიტანება პროდუქციის თვითღირებულებაში. არაპირდაპირ ხარჯებში შედის:  არაპირდაპირი მასალის ხარჯი; არაპირდაპირი შრომითი ხარჯი; დანარჩენი არაპირდაპირი ხარჯები.
ბ) არაპირდაპირი ხარჯები 
· 26 სტრიქონი - ადმინისტრირებაში მონაწილე პერსონალის დარიცხული ხელფასი რომელიც გნისაზღვრება დაწესებულების საშუალო დატვირთვის გათვალისწინებით და არ უნდა აღემატებოდეს მთლიანი დანახარჯების X%-ს
· 27 სტრიქონი - სანიტრის ხელფასი: სანიტრის დარიცხული ხელფასი განსაზღვრული დაქირავებული დროის მიხედვით (საათობრივად)
· სტრიქონი 28 - საოპერაციო დანახარჯები: მოიცავს ზედნადებ ხარჯებს, ცალკეული სახის პროდუქციის თვითღირებულებაზე მიკუთვნების წესის მიხედვით, რომლებიც თითოეული სახის პროდუქციის თვითღირებულებაში განაწილების გზით (ირიბად) შეიტანება.
· სტრიქონი 32, 33, 34, 35 - ენერგიაზე გაწეული დანახარჯები, რომელიც დამოკიდებული არაა შემთხვევების რაოდენობის მერყეობაზე.
· სტრიქონი 36, 37, 38 - ენერგიაზე გაწეული დანახარჯები, რომელიც დამოკიდებულია შემთხვევების რაოდენობის მერყეობაზე. 


